
UUM ONLINE: Penggunaan aplikasi atas talian kini bukan lagi sesuatu yang mustahil bagi Universiti Utara 
Malaysia. Sejajar dengan hasrat universiti untuk menuju sistem pendidikan berteraskan Revolusi Industri 
4.0 (IR 4.0), Executive Education and Professional Development (EEPD), Awang Had Salleh Graduate 
School (AHSGS) merebut peluang waktu Perintah Kawalan Pergerakan (PKP) untuk mengadakan sesi 
perkongsian ilmu.  
  
Sesi ‘How to write an abstract in 30 minutes’ itu telah dikendalikan pensyarah, Dr. Manvender Kaur A/P 
Sarjit Singh yang memanfaatkan seramai100 pelajar di dalam dan di luar kampus.  
  
Menurutnya, pendekatan itu disambut baik pelajar kerana komunikasi atas talian dapat memberi faedah 
dan menyokong perbincangan dua hala, malah mencadangkan agar sesi seperti itu dapat diteruskan lagi 
pada masa akan datang. 
  
Sepanjang tempoh PKP ini, AHSGS telah mengambil pelbagai inisiatif bagi memenuhi kehendak pelajar 
dalam penambahan ilmu di luar sesi pengajaran dan pembelajaran, terutamanya menyediakan panduan 
penulisan dan penyelidikan kepada pelajar pasca siswazah. 

